
Abhrasabhantare Shivatandavavigrahavarnanam

అభ్రసభాన్తరే  శివతాణ్డవవిగ్రహవర్ణనమ్  

(శివరహస్యాన్తర్గతే  సదాశివాఖ్యే)
ప్రాణంసీదవతంసితేన్దుమనలాలఙ్కారభాలాక్షధృ  -
గ్ధస్తోత్తేజితవాఙ్కుమధ్వనిభృతాసడ్రామరేణామ్బికామ్    ।
పశ్యన్హేమసభావిభాసిచరణామ్భోజం  హి రక్షోగణా-

ధ్యక్షాక్ష్య్యగతిప్రదానకుశలం  విన్యస్య నృత్తం సదా ॥ ౪౧॥
కుర్వన్తం చలలోలలమ్బితజటాసామ్రాజ్య  విత్రాంసిత -
నక్షత్రోడుప  తత్సువర్షణఝణత్కారోరుసత్కఙ్కణమ్  ।
సవ్యాసవ్యకరద్వయారుణలతాభ్రాజత్సుభీతిం  హర-
ల్లోకానామభయప్రదానకుశలం   చాన్యేన చాలమ్బినా ॥ ౪౨॥
పాదేనోరు నికుఞ్చితేన మధునా సంసిఞ్చతా సిఞ్జితా
లోలాలమ్బితపాదకఙ్కణఫణీఫూత్కారలోలస్రజా  ।
బ్రాహ్మోత్తుఙ్గకరఙ్కషణ్డసుమహారత్నోరుమాలాంశుక   -
భ్రాజద్వక్త్రసముల్లసద్యుతిభృతా    పర్వేన్దుపూర్ణశ్రియా    ॥ ౪౩॥
సోమానలార్కసుకటాక్షరసావలోకై -

రాలోక్య లోకమఖిలం శరదిన్దుకున్దమ్   ।
కాన్తాయితాఙ్గ సుభుజాఙ్గమహోరుహారం
మాతఙ్కకృత్తివసనం హృదయాన్తరఙ్గే ॥ ౪౪॥
తత్పార్శ్వగామచలరాజసుతాం నతాం త-
త్పాదామ్బుజాన్తరదృగఞ్చలకాం దదర్శ ।
ఉత్ఫుల్లపద్మవదనోత్థితనీలనీర  -
జాతేక్షణాఞ్చితకపోలతలాయతాక్షీమ్ ॥ ౪౫॥
కర్ణాన్తరోద్యతసురత్నజ   కాన్తికాన్త-
తాటఙ్కయుగ్మవినివార్యరవీన్దుబిమ్బామ్  ।
బిమ్బాధరాం చికురవేణిగరత్నపద్మాం

అభ్రసభాన్తరే  శివతాణ్డవవిగ్రహవర్ణనమ్  

శుక్రోయమోరునసలమ్బితమౌక్తికాం  తామ్
(శుక్రాధికోరునసలమ్బితమౌక్తికాం  తామ్)॥ ౪౬॥
గ్రైవేయకావలిభవోత్తమకమ్బుకణ్ఠీం 
శ్రీనీలకణ్ఠహృదయామ్బుజ   కేలిభృఙ్గీమ్  ।
పాణిప్రభావిజితతామరసోరునాల -
బాహుద్వయీవిధృతకఙ్కణనిఃస్వనాం తామ్ ॥ ౪౭॥
హీరాత్తభాలఫలకాన్తలసత్సురేఖాం
సిన్దూరబిన్దువదనాం   రదశోభికున్దామ్  ।
కౌసుమ్భచేలగకృతాఞ్చలకాన్తశాత-
కుమ్భోత్తరీయవినిబద్ధమదేభకుమ్భామ్  ॥ ౪౮॥
తద్భ్రాజిసల్లికుచవర్ణకుచానతాఙ్గ   -
బద్ధప్రభాత్రివలితోదరమధ్యభాగామ్    ।
రత్నోరుహేమఖచితోత్తమచాకచక్య-
కాఞ్చీకచత్కటితటాఞ్చితమౌక్తికాం తామ్ ॥ ౪౯॥
రమ్భానిభోరుకమఠీనిభపృష్ఠలగ్న
లాక్షారుణాఙ్ఘ్రియుగలాం  మణినూపురాం తామ్ ।
మత్వా హృదమ్బురుహమోదవికాసితాక
తుష్టావ  సున్దరగిరా  స చ సున్దరోఽపి  ॥ ౫౦॥
॥ ఇతి శివరహస్యాన్తర్గతే  అభ్రసభాన్తరే  శివతాణ్డవవిగ్రహవర్ణనం    సమ్పూర్ణమ్  ॥
-॥ శ్రీశివరహస్యమ్  । సదాశివాఖ్యః నవమాంశః । అధ్యాయః ౨౧ (చిత్)సభాదర్శనమ్
। ౪౧-౫౦॥
- .. shrIshivarahasyam . sadAshivAkhyaH navamAMshaH . adhyAyaH 21

(chit)sabhAdarshanam . 41-50..

Notes:

Sundara సున్దర ; one of the sixty-three Nāyanāra-s, after being born in Pṛthvīloka

పృథ్వీలోక, worships and eulogizes Śiva శివ at Puṇḍarīkapuram పుణ్డరీకపురమ్  where

Śiva శివ conducts His Divine Dance - the Taṇḍavamతాణ్డవమ్  along with Śivā శివా in

the Abhrasabhāఅభ్రసభా  (Kanakasabhā కనకసభా) to the satisfaction of Sundaraసున్దర .

